
The Bonnie Lassies Answer

Farewell to Glasgow city and farewell to Lanarkshire,

Farewell my dearest parents, I'll never see you mair,

For I am bound to go my love, where no one shall me know,

And the bonnie wee lassie's answer was aye no, no.

Refrain:




(Sing after each verse)

Aye no, no my love; aye no, no,

The bonnie we lassie's answer was aye no, no.

It's for the want of pocket money and for the want o' cash,

Makes mony a bonnie laddie tae leave his bonnie lass,

So I am bound to go my love, where no one shall me know,

And the bonnie wee lassie's answer was aye no, no.

The Queen is wanting men they say, and I for one must go,

It's for my very life my dear, I dare not answer no,

For I am bound to go my love, where no one does me know,

And the bonnie wee lassie's answer was aye no, no.

O' stay at hame my bonnie lad, and dinnae gang awa',

For little, little dae ye ken the dangers o’ the war,

But I am bound to go my love where no one shall me know,

And the bonnie wee lassie's answer was aye no, no.

Then I'll cut off my yellow hair and gang alang wi' ye,

And be your faithful comrade in a far countrie,

Now I am bound to go my love where no one shall me know,

And the bonnie wee laddie's answer was aye no, no.

O' stay at hame my bonnie lass, and dinnae gang wi' me,

For little, little dae ye ken the dangers o' the sea,

But I am bound to go my love, where no one shall me know,

And the bonnie wee lassie's answer was aye no, no.

The fervent love I bear for you is constant true and kind,

You're always present tae my view, and never from my mind,

So I am bound to go my love where no one shall me know,

And the bonnie wee lassie's answer was aye no, no.

Farewell to Cathkin's sunny braes where oft times we have been,

Farewell unto the banks o' Clyde, and bonnie Glasgow Green,

For I am bound to go my love where no man shall me know,

And the bonnie wee lassie's answer was aye no, no.

